
				এই পাতাটির মুদ্রণ সংশোধন করা প্রয়োজন। 
*छ्द्मङळौ
সত্যসত্যই শেষ পৰ্য্যন্ত হাজ ত হইতে ফিরাইয়া অনিয়াছিল ।
যার চেষ্টায় এখনও হাজতে পচার বদলে পরদিনই সুধীর আসিয়া কালোর মুখে হাসি ফুটাইয়াছিল, আজ তার দিকে কেমন ভাবে চাহিয়া আছে দুষ্ঠাখো মেয়েটা, যেন যশোদার মত শক্ৰ তার আবু নাই । আপশোষ করিয়া কি হইবে, মেয়েমানুষ এমনি অকৃতজ্ঞই বটে ।
কিন্তু কেবল ক্যালো তো নয় ? জগৎ আর মতিরই বা কি হইল ? দু’দিন পরে কাজ গেল জগতের, তার পরদিন মতির । পায়ে পায়ে কাছে আসিয়া কালো বলিল, “কাজ থেকে শেষ পৰ্য্যন্ত তাড়ালে দিদি ? ধন্যি তুমি।”
“কি বলছিস তোরা কালো ? ডাক তো জগতকে আর সুধীরকে ।” কিন্তু তারা কেউ আসিল না ।
পরদিন মতি বলিল, “তুমিই কাজ খসালে, এবার থেকে তুমিই তবে খেতে দিও চাদের মা !”
যশোদা বলিল, “এসে তো মতি আমার সঙ্গে ।” মতিকে সঙ্গে করিয়া সে গেল জগতের ঘরে । জগৎ রাগিয়া আগুন হইয়া আছে । কেবল রাগ নয়, কি অবজ্ঞা সেই সঙ্গে-কথাই বলিবে না। যশোদার সঙ্গে ! অনেক বলিয়া অনেক বুঝাইয়া ব্যাপারটা যশোদা বুঝিতে পারিল। খুবই সহজ একটা চাল দিয়া যশোদাকে স ত্যাপ্রিয় কুপোকাৎ করিয়াছে। প্রথমে রটিয়াছে এই যে যশোদা ভিড়িয়াছে উপরওয়ালাদের সঙ্গে, যশোদা বিশ্বাসঘাতিনী। প্ৰমাণ ? আগে একবার ধৰ্ম্মঘট থামাইয়াছিল। কে সকলের ক্ষতি করিয়া ? গতবার ধৰ্ম্মঘট থামাইয়াছে কে সকলের ক্ষতি করিয়া ? সত্যপ্ৰিয়র সঙ্গে, কাশীবাবুর সঙ্গে এত অন্তরঙ্গতা কিসের যশোদার, দু’বেলা সত্যপ্রিয়ার মোটর চাপিয়া কেন সে সত্যপ্ৰিয়র বাড়ী নিমন্ত্রণ রাখিতে যায় ? নন্দর মত একটা ছোড়া যে মিলে আমন চাকরী পাইল, এটা কিসের পুরস্কার ? এক একটা ছুতা দিয়া একে একে ধৰ্ম্মঘটের সাত আটজন পাণ্ডাকে তাড়াইয়া দেওয়া হইল এটা কার পরামর্শ?
“আমার পরামর্শ নাকি জগৎ, এ্যা ? আমি পরামর্শ দিয়েছি তোমাদের
তাড়াবাৱ ?
vote)

